
Feeriaqatigiinneq Kalaallit Nunaanni ulloq unnuarlu angerlasimaffinni meeqqat inersi-
masullu akornanni attaveqatigiilersitsisarpoq 

Aallaqqaasiut. Sapaatit akunnerini marlunni feeriaqatigiinneq, Kalaallit Nunaanni ulloq unnuarlu anger-
larsimaffinni, meeqqat sulisullu akornanni attaveqatiginnermut sunniuteqartorujuusinnaavoq. Feeriar-
neq meeqqat inuttut ajornartorsiutiminnik aalllusserusunnerulernerannik piumassuseqalersitsisarpoq, 
piginnaanitillu upperinerulertarpaat. VIVE’p Kalaallit meerartaat angerlarsimaffiup avataani inissitat 
pillugit misissuinerani inerniliinerit pingaarnerit ilaat taamaappoq.  

Kalaallit meerartaat ulloq unnuarlu angerlarsimaffinni najugallit, amerlanertigut sumiginnagaanermik 
misigisaqartarsimapput, tamatumalu inersimasunik tatiginnissinaanerat innarlertarpaa. Ulluni sulisut 
sulereerlutik taarserneqartarnerisa, meeqqat angerlarsimaffimmi sulisunut tatiginnilersinnaanerat sulis-
unillu ikiortikkusussinnaanerat ajornakusoortilersarpaa. Tamatumani feeriaqatigiinneq pingaaruteqal-
ersinnaasarpoq. 

Mælkebøttecenterimi, angerlarsimaffinnik pingasunik Nuummi immikkoortortaqartumi meeqqanut 22-
nut, pingasuniit 20-nut ukiulinnut naatsorsuussaasuni, ukiuni arlalinni Danmarkimi Islandimiluunniit 
feeriartoqartarpoq. Kingornagut sulisunit maluginiarneqartarpoq, feeriarneq meeqqat ineriartorneran-
nut aamma meeqqat sulisullu akornanni attaveqatigiinnerannut pitsaasumik sunniuteqartartoq. Taa-
maattumik Mælkebøttecenterimit VIVE qinnuigaarput Danmarkimi 2019-imi feeriarneq sioqqullugu, na-
laani kingornalu, meeqqat sulisullu immikkoortortaqarfinnit pingasuusunit malinnaavigeqqullugit. VIVE-
p nalunaarusiornermini meeqqat feeriarnerminni misigisaat aamma feeriarnerup sulisut ulluinnarni 
perorsaanikkut suliaannut sunniuteqarnera uppernarsaasersorpaat. 

Feeriarnikkut meeqqat namminneq piginnaanitik upperinerulersarpaat 

Meeqqanut amerlanerpaanut feeriarneq pitsaasunik misigisaqarfiusarpoq, pinngortitaq aamma kulturi 
alla ilisimanngisartillu misigisarpaat, killigisaminnillu misileraasarlutik. Tamakku misigisassaasarput mit-
tarfinni inuppassuit akornanni, orpinnut qallornermi, aasaanerani nuannaariartarfinni ingasattunik mis-
ileraanermi imaanilu nalunnguarnermi. Meeqqat feeriarnerup nalaani misigisarpaat, feeriarnerup sior-
nanut naleqqiullugu, piginnaaneqarnerulaarnertik qunusuinnerulaarnertillu. Meeqqat nuannarinerartar-
paat, inersimasut sivisunerusumik ilagisinnaaneri taamatullu sulisut pinnguaqatigisinnaallugit eqqis-
sisimaaqatigisinnaallugillu. 

Sapaatit akunnerini marlunni feeriarneq ukiup sinnerani pitsaasumik sunniuteqartarpoq 

Sulisut feeriarnermi misigisat angerlarsimaffimmi pissusilersuutit ataatsimoorunneqarnerulernerannik 
kinguneqartartut malugisimanerartarpaat. Tamatuma saniatigut feeriarnerup sivisunerusumik 
peqatigiisitsisarnerata kinguneranik meeqqat sulisullu ataasiakkaarlutik attaveqatigiinnerannut pitsan-
ngorsaataasarnera. Meeqqat taamaalillutik tatiginninnerulersarput sulisunullu an-
galaqatigisimasaminnut akisussaassuseqarnerusumik pissuseqalersarlutik. 

Sulisut aamma misigisarpaat feeriarnerup ukiup sinnerani perorsaanikkut suliaqarnerminnut ilanngusin-
naasarlugu. Tamanna ilaatigut feeriarnissap pilersaarusiorneqarnerani meeqqat peqataatinnerisigut, 
feeriarnissamullu qilanaarnerup meeqqat nutaajusinaasunut sapiissuseqarnerulersittarpai, peqqin-
narnerusunik nerisaqarusunnerulersittarpai massakkorluinnarlu piumasat piviusunngortikkumasar-
neralui kingusinnerusukkut nuannersunik misigisaqarnissamut taarsiusinnaasarpaat. Feeriarneq ukiup 

sinnerani perorsaanikkut suliaqarnermut sunniuteqassappat, aalajaatsunik sulisoqarnissaq piumasaqaa-
taavoq, meeqqat peqatigalugit feeriarami misigisimasat eqqaamasinnaaqqullugit. Aamma sulisut paasis-
innaasariaqarpaat attaveqatigiinnikkut perorsaanerup meeqqallu ineriartornerat pingaaruteqarmata. 

Periutsit 

Kalaallit Nunaanni ulloq unnuarlu angerlarsimaffiit feeriartitsisarnerisa sunniutaasa misis-
sorneqarneranni annertunerpaatigut pitsaassutsimut tunngasutigut nalilersuineruvoq: Meeqqat feeriar-
nerup nalaani ullorsiusiortarput aamma meeqqat sulisullu tamatuma kingorna apersorneqarsimallutik. 
Meeqqat katillugit 12-t tallimaniik 20-nut ukiullit apersorneqarput, meeqqallu 13-it tallimaniit 15-inut 
ukiullit ullorsiusiortarsimallutik – ilaatigut inersimasumik peqateqarlutik. Tamakku saniatigut meeqqat 
inuunerinik immersugassakkut apeqqutit akisassanngorlugit misissuinikkut feeriarneq sioqqullugu 
nalunaarsuisoqarpoq. Kiisalu sulisut feeriareernerup kingorna immersugassaq naatsoq, meeqqat feeriar-
nerup kingorna ineriartorsimanerannut tunngasoq immersorsimavaat.  

   

 


